
GOUVÈNÈ CUOMO ANONSE NOUVO VIZIT VITYÈL KOUNYE A DISPONIB NAN PARK AK SIT KAN ETA 

NEW YORK YO 

 

Dekouvri vizit yo nan sitwèb Depatman Konsèvasyon Anviwonman  ak Park Eta 

 

Gouvènè Andrew M. Cuomo jodia te anonse disponibilite 93 vizit vityèl pou destinasyon popilè yo nan 

Empire State ki pral enspire epi ede vizitè yo planifye eskapad yo. Vizit vityèl la ofri bèl panorama 

sansasyonèl 360 degre, atraksyon popilè ak sit kan yo nan eta New York, fè li pi fasil pase anvan pou 

potansyèl vizitè yo planifye yon vwayaj pou eksperimante New York. 

 

“New York gen yon vas lokasyon anplennè san parèy pou moun pwofite – e kounye a li pi fasil pase 

anvan pou gade kèk nan pi bèl destinasyon eta,” Gouvènè Cuomo te deklare. “Lè yo ofri yon apèsi nan 

gwo sit anplennè yo, nap bay yon resous enpòtan pou vwayajè yo gade pou yo planifye pi bon vakans, 

pandan lap pwomote kèk nan pi bon atou touristik nan preske tout kwen nan eta. Mwen ankouraje tout 

Nouyòkè yo pou tcheke eskapad sou entènèt sa epi planifye yon vwayaj nan destinasyon prefere yo nan 

eta jodia.” 

 

Vizit vityèl la gen ladan alafwa mouvman “vire” epi toujou imaj yon varyete park eta posede, sit kan, 

santye, teren jwèt, paviyon, teren gòlf, lansman bato, plaj ak pisin nan park yo, ansanm avèk peyizaj ak 

vizyalizasyon plas fòmidab yo. Chak vizit vizyèl gen ladan plizyè sèn ak enfòmasyon enpòtan sou 

pwopriyete a. 

 

Komisyonè Park Eta yo Rose Harvey te deklare, “Vizit vityèl sa yo se yon zouti konvenyan ak valab pou 

fanmi yo planfiye eskapad yo. Lè yo ofri yon apèsi nan pwen fò chak park eta, vizit yo ka jwe yon etap 

enpòtan nan entwodui vizitè yo pou premye fwa nan pwopriyete nou yo epi enspire kliyan regilye nou 

yo pou eksplore nouvo park ak sit kan.” 

 

Komisyonè Depatman Konsèvasyon Anviwonman Eta Joe Martens te deklare, “New York ofri opòtinite 

kan ki aksesib fasil ak enteresan nan preske chak rejyon nan eta, bay yon gwo eksperyans pou fanmi ak 

moun tout laj. Gouvènè Cuomo kontinye fè envestisman enpòtan pou pwomote kan, lapèch ak lòt 

aktivite rekreyasyon anplennè, sa ki atire touris epi benefisye ekonomi rejyonal yo. Vizit vityèl sa yo 

montre bèl panorama New York ak resous natirèl yo, e nou ankouraje moun yo pou yo fè vizit vityèl yo 

pou yo ka dekourvri pi bon destinasyon pou pwochen eksperyans anplennè yo.” 

 

Vizit sit kan sa yo gade nan imaj andedan ak deyò divès kalite lojman ki disponib, enkli sit aksè bato bò 

lanmè sèlman, kan pasan familyal akeyan, anviwonman izole bwaze, kabin ristik, chalè ki konplètman 

ekipe ak plis. Plis pase 15,000 sit kan ak 800 kabin byen lokalize toupre park itilizasyon lajounen, ist 

istorik ak lòt pwopriyete ki akse sou fanmi. 

 

Touris se yon motè ekomomik pwisan nan pati nò New York, e Gouvènè Cuomo te fè li yon priyorite pou 

pwomote vwayaj ak sejou pwolonje nan pati nò a – e jodia New York ap akeyi yon kantite rekò vizitè. 

Sezon ete 2014 la, sa ki ant wikenn jou memoryal ak jou travay, te akeyi 36 milyon vizitè nan pak eta yo, 

sit istorik, sit kan ak etablisman yo. 

